ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐԻ 17-Ի N 1765-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1. ՀՀ պետական եկամուտների կոմիտե
	24․02․2023թ.

	
	N 01/3-2/11456-2023

	«Հայաստանի Հանրապետության կառավարության 2022 թվականի նոյեմբերի 17-ի N 1765-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է։

	[bookmark: _Hlk102036013] 2. ՀՀ արդարադատության նախարարություն
	27.02.2023թ․

	
	N01/27.1/9678-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2022 թվականի նոյեմբերի 17-ի N 1765-Ն որոշման մեջ փոփոխություն և լրացումներ կատարելու մասին»    ՀՀ կառավարության որոշման նախագծի վերաբերյալ

	«Հայաստանի Հանրապետության կառավարության 2022 թվականի նոյեմբերի 17-ի N 1765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի համաձայն՝ ՀՀ կառավարության վերոնշյալ որոշման մեջ նախատեսվում է փոփոխություն և լրացումներ կատարել, որի 1-ին կետի 2-րդ ենթակետով լրացվող է 1.1 կետում նախատեսվում է, որ 10,0 հազ. տոննայից ոչ ավելի ծավալով մսամթերքի արտադրության համար նախատեսված միսն ազատվում է ներմուծման մաքսատուրքից: 
Այդ առումով հարկ է նշել ՀՀ կառավարության 2022 թվականի նոյեմբերի 17-ի N 1765-Ն որոշմամբ սահմանվում են Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու, ներմուծման կարգը, մեկանգամյա և գլխավոր լիցենզիաների ձևերը հաստատելու մասին դրույթներ:
Մինչդեռ, գտնում ենք, որ նախագծի 1.1 կետում նախատեսվող դրույթը դուրս է ՀՀ կառավարության 2022 թվականի նոյեմբերի 17-ի N 1765-Ն որոշման կարգավորման առարկայի շրջանակներից և չի բխում հիշյալ որոշման լիազորող նորմի պահանջներից: Հիշյալ դիտողությունը բխում է Սահմանադրության 6-րդ հոդվածի և «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
Այնուամենայնիվ, հարկ ենք համարում անդրադառնալ նախագծի տեխնիկական թերությունների վերաբերյալ դիտարկումներին, մասնավորապես.
1.Նախագծի նախաբանում բոլոր «օրենքի» բառերից առաջ նշված «Հայաստանի Հանրապետության» բառերն անհրաժեշտ է հանել: Հիշյալ դիտողությունը բխում է «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներից:
2.Նախագծի 1-ին կետի 2-րդ ենթակետի համաձայն՝ վերոնշյալ որոշումը լրացվում է 1.1, 2.1 և 2.2 կետերով: Այդ առումով հիշյալ կետերի լրացումներն անհրաժեշտ է նախատեսել նույն՝ 1-ին կետի 2-րդ ենթակետով, մասնավորապես, «3)» և «4)» թվերն անհրաժեշտ է հանել:
Միաժամանակ, լրացվող 1.1 կետի «մաքսատուրքից» բառից հետո դնել չակերտ, ինչպես նաև 2.1 և 2.2 կետերի դրույթները նույնպես վերցնել չակերտների մեջ:
3.Նախագծի 1-ին կետի 3-րդ ենթակետում անհրաժեշտ է հստակեցնել, թե որոշման որ կետի 1-ին ենթակետի մասին է խոսքը: Նույն դիտողությունը վերաբերում է նաև կից ցանկի վերնագրին: Միաժամանակ, նույն կետի 3-րդ ենթակետում «մասով» բառը փոխարինել «պարբերությամբ» բառով:
Հարկ է նշել, որ նույն ենթակետում «ցանկը՝ համաձայն կից ձևի» բառերն անհրաժեշտ է լփոխարինել «ցանկի ձևը՝ համաձայն հավելվածի» բառերով: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջներից:
Վերոգրյալի համատեքստում կից ցանկի վերևի աջ անկյունում նշված «Ձև» բառից առաջ անհրաժեշտ է լրացնել «Հավելված» բառը: Միաժամանակ, ցանկի վերնագրում անհրաժեշտ է նշել ՀՀ կառավարության 2022 թվականի նոյեմբերի 17-ի N 1765-Ն որոշման կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներից:
Միաժամանակ, անհրաժեշտ է համարակալել վերոնշյալ կետի պարբերությունները:
	













Չի ընդունվել

   ՀՀ կառավարության 2022 թվականի նոյեմբերի 17-ի N 1765-Ն որոշմամբ սահմանվել են Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների՝ այդ թվում  11,3 հազ․ տոննա խոշոր եղջերավոր անասունների մսի հանդեպ սակագնային քվոտայի կիրառման ընթացակարգերը։
   Նշյալ նախագծով սահմանվում է 2023թ․ Հայաստանի Հանրապետությանը հատկացված 11,3 հազ․ տոննա ծավալով խոշոր եղջերավոր անասունների մսից՝  10,0 հազ․ տոննա ծավալի հանդեպ ներմուծման սակագնային արտոնության կիրարկումը։ Ըստ էության, սակագնային քվոտան և սակագնային արտոնությունը մաքսասակագնային կարգավորման միջոցներ են, որոնց ընդունման լիազորող նորմը «Առևտրի և ծառայությունների մասին» օրենքի 2.1-ին հոդվածով վերապահված է ՀՀ կառավարությանը։  






Ընդունվել է




Ընդունվել է









Ընդունվել է



Ընդունվել է






Ընդունվել է



